
ESTABLEZIMENDU TURISTIKO HARTZAILEEN INKESTA. Hotelak izan ezik. 2022ko apirila 

 

Euskal AEko landa-ostatuetan eta apartamentu turistikoetan 
2022ko apirilean erregistratutako sarrerak 2019ko apirilekoak, 

COVIDa baino lehenagokoak, baino handiagoak izan dira  
 

Atzerriko jatorriko sarreren eta gaualdien gorakada bereziki esanguratsua izan da 
 
Euskal AEko landa-ostatuetan 15.095 sarrera eta 36.482 gaualdi izan dira 2022ko apirilean; urte 
arteko hazkundea, hurrenez hurren, % 140,4koa eta % 82,3koa izan da, Eustaten datuen arabera.  
2019ko apirilean, COVIDaren aurretik, eta Aste Santuko egun guztiak barne harturik, 15.088 
sarrera izan ziren, baina gaualdiak 37.927 izan ziren. 
 

 
 
Euskal AEko landa-ostatuetan izaniko sarreren % 86,2 eta gaualdien % 86,3 Estatutikoak izan dira 
2022ko apirilean. Halaz ere, aurreko hilabeteetan bezala, atzerriko jatorriko pertsonen sarrerak eta 
gaualdiak bereziki ugaritu dira, 1.966 sarrera eta 4.486 gaualdi gehiagorekin, aurreko urteko 
apirilean baino. 
 
2022ko apirilean sarrerak eta gaualdiak % 74,3 eta % 36,4 igo dira, hurrenez hurren, Araban.  
Bizkaian, sarrerak % 112,2 gehitu dira, eta gaualdiak % 55,2. Azkenik, Gipuzkoan, 2021eko 
apirilaren aldean, sarrerak % 200,1 igo dira, eta gaualdiak % 121,0. 
 
Establezimendu-mota horien batez besteko egonaldia 2,42 egunekoa izan da 2022ko apirilean, 
2021eko hilabete berean izaniko 3,19 eguneko egonaldia baino laburragoa.  

Plazakako eta logelakako okupazio-mailek ehuneko 11 puntutik gorako urte arteko igoera izan 
dute: % 27,3 plazaka neurtuta eta % 31,1 logelaka neurtuta. 
 
Apartamentu turistikoei dagokienez, 2022ko apirilean, sarrerak eta gaualdiak 11.430 eta 42.689 
izan dira, hurrenez hurren.  Aurreko urteko apirilaren aldean, urte batetik bestera sarrerak % 177,8 
gehitu dira eta gaualdiak % 89,3. 2019ko apirilean, COVIDaren aurretik, eta Aste Santuko egun 
guztiak barne harturik, hala sarrera-kopurua nola gaualdiena txikiagoa izan zen: 8.184 sarrera eta 
26.730 gaualdi. 
 

 
 
Atzerritar jatorriko bisitarien kopurua Euskal AEko apartamentu turistikoetako sarrera guztien % 
28,3 eta gaualdien % 30,9 izan da 2022ko apirilean. Urte arteko igoera nabarmenak izan dira, 
3.033 gehiago sarrera-kopuruan eta 9.867 gaualdienean. 
 
Establezimendu-mota horien batez besteko egonaldia 3,74 egunekoa izan da 2022ko apirilean, 
2021eko apirilean baino laburragoa, orduan 5,48 egunekoa izan baitzen. 
 
Lurraldeei dagokienez, batez besteko egonaldia, 2022ko apirilean, 6 egunetik gorakoa izan da 
Araban eta Gipuzkoan; Bizkaian, ordea, 2,25 egunekoa izan da. 
 
Plazakako okupazio-maila, Euskal AEn oro har, % 37,1era iritsi da, hau da, ehuneko 15,6 puntuko 
hazkundea izan da 2021eko apirilaren aldean. Apartamentuka neurtuta, okupazio-maila % 68,9an 
kokatu da, urte arteko % 24,3 puntuko igoera izanik.  
 

2022ko Aste Santuaren balantzea 
 
2022ko Aste Santuan Euskal AEko landa-ostatuetan izandako sarrerak eta gaualdiak aurreko 
urteko Aste Santuan baino % 19,2 eta % 15,5 handiagoak izan dira, hurrenez hurren. Atzerriko 
jatorriko pertsonetan ikusitako igoerak nabarmentzen dira, nahiz eta oraindik guztizkoaren % 10 
inguru diren. 

Araban, 2022ko Aste Santuan, sarrerak % 12,4 igo dira aurreko urtearen aldean, eta gaualdiak % 
6,2. Bizkaian, sarrerak eta gaualdiak % 39,8 eta % 7,7 gehitu dira, hurrenez hurren.  Gipuzkoan, 
aldiz, % 9,6 gehitu dira sarrerak, eta gaualdiak % 24,7.  
 
Euskal AEko landa-ostatuetan okupazio-maila % 66,0koa izan da aurtengo Aste Santuan plazaka 
neurtzean, aurreko urtean baino ehuneko 4,5 puntu handiagoa, eta % 69,7koa logelaka neurtzean, 
hau da, 2021eko Aste Santuan baino ehuneko 3,4 puntu handiagoa. 

 
Euskal AEko apartamentu turistikoetan, 2022ko Aste Santuan, 2.227 sarrera izan dira, eta 8.502 
gaualdi; beraz, aurreko urteko aldi beraren aldean, % 62,6 eta % 67,8 gehitu dira, hurrenez hurren.  
Atzerrian bizi direnen sarrerak eta gaualdiak % 24 inguru izan dira, aurreko urtean baino askozaz 
gehiago. 
 
Lurraldeka, sarrera-kopurua % 33,5 hazi da Araban, % 1,6 Gipuzkoan eta % 132,0 Bizkaian. 
Gaualdien kopurua % 26,0 igo da Araban, % 38,2 Gipuzkoan eta % 152,7 Bizkaian, nabarmena 
dena. 
 
Okupazio-maila % 62,4ra iritsi da plazen arabera neurtuta, eta % 92,9ra apartamentuen arabera 
neurtuta, ehuneko 21,6 puntu eta ehuneko 30,7 puntu 2021eko Aste Santuan ikusitakoaren 
gainetik, hurrenez hurren.  

Informazio-oharrak 
 
Landa-ostatuen ETHIren erantzun-tasa % 98,0 izan da, eta Apartamentu turistikoena % 82,1, 
2022ko apirilean. 
 
Eustatek eskerrak ematen dizkie eginiko ahaleginagatik inkesta honetan parte hartu duten 
establezimendu guztiei. 
 
 
 
 
 
 
 
Informazio gehiagorako: 
Eustat - Euskal Estatistika Erakundea / Instituto Vasco de Estadística  
Donostia-San Sebastián kalea, 1  01010 Vitoria-Gasteiz 
Prentsa-zerbitzua: Tlf: 945 01 75 62  


